
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1.  Անհրաժեշտությունը
Որոշման ընդունման անհրաժեշտությունը պայմանավորված է ՀՀ ոստիկանությանը մատուցված ծառայությունների դիմաց վճարումներն իրականացնելու նպատակով իրավական հիմքի առկայությունն ապահովելու հանգամանքով: 

2. Ընթացիկ իրավիճակը և խնդիրները
        
ՀՀ ոստիկանության ներքին անվտանգության վարչության կցակառույցի, ինչպես նաև Իջևանի հաշվառման և քննական բաժնի կառուցման աշխատանքների որակի տեխնիկական հսկողության ծառայության մատուցման ՔՆ-ԲԸԾՁԲ-15/6 պայմանագիրը ՀՀ քաղաքաշինության նախարարության և «Միր-Գազշին» ՍՊԸ-ի միջև կնքվել է 2015 թվականիի դեկտեմբերի 29-ին: Պայմանագրի 4.1.1 և 4.2 կետերով սահմանվել է, որ նախատեսված 1.0 մլն. դրամ գումարն (համպատասխանաբար ըստ նշված օբյեկտների 250.0 հազ. դրամ և 750.0 հազ. դրամ) ամբողջությամբ Կատարողի բանկային հաշվին պետք է փոխանցվի որպես կանխավճար, ոչ ուշ քան 2015 թվականի դեկտեմբերի 25-ը: 

        ՀՀ կառավարության 2002 թվականի հուվարի 18-ի «Հայաստանի Հանրապետության պետական և համայնքների բյուջեների կատարման կարգը հաստատելու մասին» թիվ 48 որոշմամբ հաստատված կարգի 66-րդ կետի 1-ին պարբերության համաձայն` տվյալ տարվա դեկտեմբերի 20-ից հետո հիմնարկներին չի թույլատրվում ստանձնել ֆինանսական նոր պարտավորություններ` բացառությամբ ՀՀ վարչապետի հետ համաձայնեցված դեպքերի: Ընդ որում, մինչև սահմանված ժամկետն ստանձնած պարտավորությունների կատարման համար ՀՀ օրենսդրությամբ նախատեսված փաստաթղթերը տվյալ տարվա դեկտեմբերի 25-ից հետո գանձապետարանի ստորաբաժանումը չի ընդունում` բացառությամբ Հայաստանի Հանրապետության վարչապետի հետ համաձայնեցված դեպքերի: 

        Վերոգրյալ անհամապատասխանություններով պայմանավորված պայմանագրով նախատեսված վճարումները սահմանված ժամկետում իրականացնելը հնարավոր չէր:

Այդուհանդերձ, նկատի ունենալով, որ ընկերության կողմից վերոնշյալ թերություններով և բացթողումներով կնքված պայմանագրով նախատեսված ծառայությունները փաստացի մատուցվել և ընդունվել են, հետևաբար ենթակա են վճարման: Դրա իրավական հիմքի ապահովման նպատակով պետական գնումների լիազոր մարմնի` ՀՀ ֆինանսների նախարարության հետ կայացած քննարկման արդյունքում այն հնարավոր է համարվել ՀՀ կառավարության համապատասխան որոշման ընդունման դեպքում: 

 
3. Նախագծի մշակման գործընթացում ներգրավված ինստիտուտները և անձիք
 
ՀՀ ոստիկանության ֆինանսաբյուջետային, տնտեսական և իրավաբանական վարչություններ։
  
4. Ակնկալվող արդյունքը

ՀՀ ոստիկանության կողմից ստանձնած պարտավորության պատշաճ կատարման ապահովում:
ՀՀ ՈՍՏԻԿԱՆՈՒԹՅՈՒՆ
